
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 135/2014
Prishtinë, më 04.03.2014, në orën 10:00

Ndërtesa e Kuvendit, salla N-303
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti- kryetar, Sala Berisha-Shala, Shaip Muja, Lutfi Zharku, Visar Ymeri dhe Myzejene Selmani - anëtarë.  
Munguan: Teuta Sahatqija, Fikrim Damka, Hashim Deshishku, Ramiz Kelmendi dhe Petar Miletiq - anëtarë.
Pjesëmarrës të tjerë: Burim Ejupi – INDEP; Qëndresa Mrasori- KDI dhe Sanije Berisha- OSBE;  nga mediat ishin: Drita Loshi- Radio Kosova dhe Pranvera Musa - Kosova Sot.
Stafi Mbështetës i Komisionit: Besim Haliti dhe Muhamet Morina. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit nga mbledhjet e datës 25 dhe 26.2.2014;
3. Shqyrtimi i Raportit me Rekomandime për Projektligjin nr. 04/L-232 për Shërbimin Gjeologjik të Kosovës;

4. Shqyrtimi i Raportit me rekomandime për Projektligjin nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës për çështjet në lidhje  me Agjencinë Kosovare të Privatizimit;
5. Shqyrtimi i listës së kandidatëve për anëtarë të Komisionit për Mbrojtjen e Konkurrencës; 

6. Informatë rreth vizitës së delegacionit të Komisionit në Bruksel, më datë 19-20 shkurt 2014;
7. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Miratimi i procesverbalit nga mbledhjet e datës 25 dhe 26.2.2014
Procesverbalet nga mbledhjet e mbajtura më 25 dhe 26.2.2014,  u miratuan pa vërejtje.
3. Shqyrtimi i Raportit me rekomandime për Projektligjin nr. 04/L-232 për Shërbimin Gjeologjik të Kosovës 

Kryetari, i njoftoi deputetët lidhur më Projektligjin për Shërbimin Gjeologjik të Kosovës, ku tha se të gjitha komisionet e përhershme e kanë shqyrtuar raportin me amendamente dhe nuk kanë vërejtje, dhe sipas Rregullores së Punës së Kuvendit, duhet ta procedojmë për shqyrtim në seancë plenare për lexim të dytë. 
Komisioni, njëzëri, nxori këtë 
Përfundim

1. Miratohet Raporti me rekomandime i Projektligjit nr. 04/L-232 për Shërbimin Gjeologjik të Kosovës. 
2. Raporti t’i procedohet Kuvendit, sipas procedurës për lexim të dytë.
4. Shqyrtimi i Raportit me rekomandime për Projektligjin nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës për çështjet  në lidhje  me Agjencinë Kosovare të Privatizimit
Kryetari, i njoftoi anëtarët e Komisionit për Projektligjin nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës për çështjet  në lidhje me Agjencinë Kosovare të Privatizimit, se pas shqyrtimit nga ana e komisioneve të përhershme, nuk kanë rekomandime apo vërejtje, dhe sipas Rregullores së Punës së Kuvendit, duhet ta procedojmë për shqyrtimi në seance plenare për lexim të dytë. 
Komisioni, njëzëri, nxori këtë 
Përfundim

1. Miratohet Raporti me rekomandime i Projektligjit nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës për çështjet  në lidhje  me Agjencinë Kosovare të Privatizimit.
2. Raporti t’i procedohet Kuvendit, sipas procedurës për lexim të dytë.
5. Shqyrtimi i listës së kandidatëve për anëtarë të Komisionit për Mbrojtjen e Konkurrencës
Kryetari, tha se për këtë pikë të rendit të ditës, kemi një listë të propozuar të kandidatëve nga ana e Qeverisë për anëtarë të Komisionit për Mbrojtjen e Konkurrencës, dhe ashtu siç është paraparë me Rregulloren e Punës së Kuvendit, lista e kandidatëve për anëtarë të Komisionit për Mbrojtjen e Konkurrencës, duhet të procedohet për shqyrtim në seancë plenare. 
Lutfi Zharku, theksoi se me  Autoritetin e Konkurrencës të Kosovës kemi pasur probleme  një kohë të gjatë, duke mos funksionuar mirë sa i përket anëtarëve të Bordit të kaluar. Propozoi që Komisioni të nxjerrë një rekomandim për seancë plenare, që të ndahet lista dhe mos të shkohet në  bllok me këtë përbërje të listës. 
Myzejene Selmani, duke marrë parasysh Bordin e kaluar të Komisionit për Mbrojtjen e Konkurrencës që nuk ka funksionuar mirë, përsëri kemi dy  kandidatë të njëjtë që  kanë qenë edhe më parë, atëherë shpreh shqetësimin se ky Bord nuk mund të kalojë ato probleme që i ka pasur gjatë punës dhe funksionimit dhe jam  kundër kësaj liste të propozuar nga ana e Qeverisë.   

Visar Ymeri, propozoi që të kërkohet nga Qeveria që ta sjellë listën shtesë për gjithë kandidatët që kanë konkurruar, për ta parë se sa kandidatë kanë konkurruar dhe arsyen pse nuk janë përzgjedhur. 

Kryetari, theksoi se procedura është për ta dërguar  për seancë, ndërsa procesi i votimit të listës  për anëtarë të Komisionit për Mbrojtjen e Konkurrencës, është në bllok. 

Sala Berisha- Shala, theksoi se Autoriteti i Konkurrencës i Kosovës më tepër ka pasur probleme të brendshme të natyrës kolegjiale, ndërsa Bordi për Mbrojtjen e Konkurrencës ka punuar dhe vepruar në bazë të përgjegjësive që i ka pasur me ligj. Kërkoi që lista me propozime  të procedohet për nё seance plenare, pasi që ky Bord nuk është me përbërje të plotë dhe nuk mund të funksionojë dhe të marrë vendime, pa përbërjen e plotë të Bordit.  
Shaip Muja,  sa i përket mënyrës së votimit për listën e kandidatëve për anëtarë të Komisionit për Mbrojtjen e Konkurrencës, duhet të zbatohen praktikat e votimit në bllok, ashtu siç e përcakton Ligji për mbrojtjen e konkurrencës dhe kërkoi të mos shkohet veç e veç për çdo kandidat. Ndërsa për vlerësimin e kandidatëve që kanë  konkurruar, ai tha se  është kompetencë e Qeverisë, që në bazë të kritereve, t’i përzgjedhë  kandidatët dhe t’ ia propozojë Kuvendit listën për miratim. 

Visar Ymeri, propozoi që të kërkohen më shumë informata nga Qeveria për emrat që kanë konkurruar, që pastaj Komisioni ta ketë më të lehtë marrjen e rekomandimit për listën e kandidatëve për anëtarë të Komisionit për Mbrojtjen e Konkurrencës.
Lutfi Zharku, theksoi se pasi që Ligji për mbrojtjen e konkurrencës nuk e përcakton mirë   mënyrën e detajuar të votimit për anëtarët e Bordit, kërkoi që Komisioni të bёjё një  rekomandim për seancë plenare dhe t’u propozohet që votimi të bëhet një nga një,  për çdo kandidat të propozuar nga lista e Qeverisë. 

Kryetari, theksoi se në bazë të Ligjit për mbrojtjen e konkurrencës, të nenit 25, paragrafi 4:  “Kryetarin dhe anëtarët e tjerë të Komisionit i zgjedh Qeveria përmes konkursit të hapur dhe ia dërgon Kuvendit të Kosovës për miratim”. Andaj,  në bazë proceduarve, duhet ta procedojmë listën e kandidatëve për anëtarë të Komisionit për Mbrojtjen e Konkurrencës për nё seancë plenare.
Pas debatit, me 3( tri) vota për, 2 (dy) kundër dhe 1 (një) abstenim, Komisioni  nxori këtë

Përfundim

Miratohet Vendimi i Qeverisë për kryetar dhe anëtarë të Komisionit për Mbrojtjen e Konkurrencës.
Kuvendit ia paraqiti këtë

R e k o m a n d i m

1. Të miratohet Vendimi i Qeverisë së Republikës së Kosovës nr. 02/171, datë 19.02.2014 për emërimin e kryesuesit dhe anëtarëve të Komisionit për Mbrojtjen e Konkurrencës, me të propozuarit si nё vijim:

1.1. Ahmet Krasniqi, kryesues;

1.2. Halit Shabani, anëtar;

1.3. Ramë Manaj, anëtar; dhe 

1.4. Arbnor Kastrati, anëtar.

2. Arsyetimin e rekomandimit e paraqet, deputeti Zenun Pajaziti, kryetar i Komisionit.
6. Informatë rreth vizitës së delegacionit të Komisionit në Bruksel, më 19-20 shkurt 2014
Kryetari, i njoftoi deputetët rreth pjesëmarrës në seminarin në Parlamentin Evropian me temën: "Shëndeti dhe mbrojtja e konsumatorëve" të delegacionit të Kuvendit që është  realizuar më  19-20 shkurt 2014, në Bruksel. Më tej, tha se përbërja e delegacionit ka qenë 2 (dy) anëtarë nga Komisioni për Zhvillim Ekonomik, Infrastrukturë, Tregti dhe Industri dhe 2 (dy) anëtarë nga   Komisioni për Shëndetësi, Punë dhe Mirëqenie Sociale. Theksoi se nё emër të delegacionit të Kuvendit të Republikës së Kosovës, fjalimin e kam mbajtur unë. Kërkoi që të miratohet sipas proceduarve, për ta proceduar për nё Kryesinë e Kuvendit. 
Komisioni nxori këtë 

Përfundim

1. Miratohet Informata rreth pjesëmarrjes së delegacionit të Komisioneve në seminarin parlamentar: “Shëndeti dhe mbrojtja e konsumatorëve”.
2. Raporti t’i procedohet Kryesisë së Kuvendit, sipas procedurës.

6. Të ndryshme
    Çështje vijuese
Mbledhja përfundoi në orën 12:00.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

